
Георгій Канстанцінавіч Недзьведзь нарадзіўся 21 сакавіка 1938 года         

ў сям’i служачага ў горадзе Пінску Брэсцкай вобласцi. 

У 1945 – 1952 гадах вучыўся ў сярэдняй школе № 3 г. Пінска. Скончыў 

Пінскае медыцынскае вучылішча  (1955), Мінскі медыцынскі інстытут 

(1961), клінічную ардынатуру па неўралогіі ў Беларускім інстытуце 

ўдасканальвання ўрачоў у 1966 годзе. 

Пасля заканчэння медыцынскага інстытута працаваў у бальніцах 

Іванаўскага раёна Брэсцкай вобласці. У 1966 - 1967 гадах - неўрапатолаг 

Мінскай абласной клінічнай бальніцы. З 1967 года працаваў у навукова-

даследчым інстытуце неўралогіі, нейрахірургіі і фізіятэрапіі Міністэрства 

аховы здароўя БССР (з 1997 года - кіраўнік неўралагічнага аддзела навукова-

даследчага інстытута неўралогіі, нейрахірургіі і фізіятэрапіі). 

Урач-неўрапатолаг вышэйшай кваліфікацыі, выдатнік аховы здароўя, 

доктар медыцынскіх навук, прафесар.  

З 2001 года – кіраўнік Рэспубліканскага цэнтра рассеянага склероза.  

У 2003 – 2006 гадах быў старшынёй Рэспублiканскага навуковага 

таварыства неўролагаў, член рэдкалегii часопiса “Неврологии и хирургия. 

Восточная Европа”. 

Г. К. Недзьведзь узнагароджаны знакам “Отличник здравоохранения 

СССР” (1986), Ганаровай граматай Вярхоўнага Савета Рэспублікі Беларусь 

(1994). За цыкл навуковых прац “Патогенез, клиника и диагностика 

неврологических проявлений остеохондроза” Георгій Канстанцінавіч 

атрымаў з сааўтарамі ў 1995 годзе Дзяржаўную прэмію Рэспублікі Беларусь у 

вобласці навукі і тэхнікі. 

Георгій Канстанцінавіч Недзьведзь з’яўляецца сааўтарам метабалічнай 

гіпотэзы дэміелінізацыі. Ён прапанаваў канцэпцыю клінічнага палімарфізма 

остэахандроза пазваночніка, сістэму этапнага аказання медыцынскай 

дапамогі хворым з гэтай паталогіяй, новыя падыходы да традыцыйнага 

лячэння і наладжванне для яго рэалізацыі, выкарыстаў нізкаінтэнсіўнае 

лазернае выпраменьванне для рэабілітацыі неўралагічных хворых. 

З’яўляецца адказным за падрыхтоўку клінічных ардынатараў. 

Г. К. Недзьведзь апублікаваў каля 400 работ, у тым ліку манаграфію 

“Лазерная гемотерапия в лечении заболеваний периферической нервной 

системы” (у сааўтарстве, 2004). Акрамя гэтага, на рахунку таленавітага 

ўрача-неўрапатолага 23 вынаходніцтвы (патэнты), 31 рацыяналiзатарская 

прапанова. 

